
             ᑐᓴᕋᓴᑦ ᓴᕿᕐᑐᑦ            
  

 

ᐊᑦᑑᕙ ᐃᕕᐊᖏᕐᒧᑦ ᐊᕿᑦᑕᐅᔪᓐᓇᖏᑦᑐᒧᑦ ᐅᔨᕈᓱᓐᓇᐅᒻᒪᑦ 
ᓄᓇᕗᒻᒥ 

ᐃᖃᓗᐃᑦ, ᓄᓇᕗᑦ (ᐊᑦᑑᕙ  5, 2001) - ᐋᓂᐊᕐᑐᓕᕆᓂᕐᒧᑦ ᒥᓂᔅᑕ ᐄᑐᐊᖅ ᐲᑯ 
ᐃᖃᐃᑎᑦᑎᑲᓐᓂᕈᒪᕗᖅ ᓄᓇᕗᒻᒥᐅᓂᒃ ᐊᑦᑑᕙ ᐃᕕᐊᖏᕐᒧᑦ ᐊᕿᑦᑕᐅᔪᓐᓇᖏᑦᑐᒧᑦ 
ᐅᔨᕈᓱᓐᓇᐅᒻᒪᑦ ᑕᕿᕆᓪᓗᓂᐅᒃ.  

ᑳᓇᑕᒥ ᐊᕿᑦᑕᐅᔪᓐᓇᖏᑦᑐᓄᑦ ᑲᑐᔨᖃᑎᒌᖓᑕ ᐅᓂᑲᓕᐅᕐᓯᒪᒻᒪᑦ ᖃᐅᑕᒪᖅ ᑳᓇᑕᓕᒫᒥ 
ᐃᒪᓐᓇᐸᓗᐃᑦ 53ᖑᔪᑦ ᐊᕐᓇᐃᑦ ᖃᐅᔨᔭᐅᕙᒻᒪᑕ ᐃᕕᐊᖏᖏᑎᒍᑦ 
ᐊᕿᑦᑕᐅᔪᓇᖏᑦᑐᖃᕐᓂᖏᓐᓂᒃ ᐊᒻᒪᓗ 15ᖑᔪᑦ ᑳᓇᑕᒥ ᑐᖁᕙᑦᑐᑎᒃ ᐋᓂᐊᓇᕐᑐᒧᑦ 
ᑕᒪᑐᒧᖓ.  

“ᐃᒪᐃᑲᓗᐊᕐᑎᓪᓗᒍᓕ ᐊᓂᐊᓇᕐᑐᑕᖃᑦᑕᕐᓂᖅ ᐊᕿᑦᑕᐅᔪᓐᓇᖏᑦᑐᒥᒃ ᐃᕕᐊᖏᑯᑦ 
ᐊᑎᑐᒻᒪᕆᑯᓘᑎᓪᓗᒍ ᑳᓇᑕᓕᒫᖅ ᑕᑯᓐᓇᕐᑐᒍ, ᐊᕐᓇᐃᑦ ᐅᑭᐅᕐᑕᕐᑐᒥ ᐱᑕᖃᓗᐊᑎᓐᓇᒋᑦ, 
“ᒥᓂᔅᑕ ᐲᑯ ᐅᖃᖁᖅ.  “ᑖᑯᓇᓂ ᐊᕋᒍᓕᕐᑐᓂ ᖁᓕᓂ (10) 22ᖑᔪᑦ ᐃᕕᐊᖏᑯᑦ 
ᐋᓂᐊᓇᕐᑐᑕᕐᓯᒪᔪᑦ ᖃᐅᔨᔭᐅᓯᒪᕗᑦ ᓄᓇᕗᒻᒥ.    

ᑕᒪᓐᓇᓕ ᐃᕕᐊᖏᑯᑦ ᐊᓂᐊᑕᕐᓂᖅ ᐊᕿᑦᑕᐅᔪᓐᓇᖏᑦᑐᒥᒃ ᖃᐅᔨᔭᐅᓴᕋᐃᑎᓪᓗᒍ 
ᐊᕿᑦᑕᐅᔪᓐᓇᕐᒪᑦ ᐊᒻᒪᓗ ᐲᑯ ᐃᒪᐃᓕᖓᖁᔨᕗᖅ ᐊᕐᓇᓂᒃ ᓄᓇᕗᒻᒥ ᐃᒻᒥᓂᒃ 
ᐅᔨᕆᑦᑎᐊᖃᑕᕐᓗᑎᒃ ᐊᒻᒪᓗ ᖃᐅᔨᒐᓱᐊᖃᑕᕐᓗᑎᒃ.   

“ᐊᕐᓇᐃᑦ ᑎᒥᖏᑎᒍᑦ ᖃᓄᐃᖏᑎᐊᕆᐊᖃᕐᓂᕐᒥᒃ ᓄᓇᕗᓕᒫᒥ ᑲᔪᓯᓇᓂᐊᖁᖅ ᐊᒻᒪᓗ 
ᓴᕿᔭᕐᑎᑕᐅᒋᐊᑲᓂᕐᓗᓂ ᓇᒥᓂᖅ ᖃᐅᔨᓴᖃᑕᕐᓂᖅ ᐊᒻᒪ ᑕᒪᓐᓇ ᐊᑦᑐᐊᓂᖃᕐᒪᑦ 
ᓂᕆᑦᑎᐊᖃᑕᓂᕐᒧᑦ,” ᐅᖃᕆᓪᓗᓂ.  “ᓂᕆᓐᓂᐊᖃᑕᕐᓂᐅᔪᖅ ᐊᒻᒪᓗ ᐃᖃᐃᓕᓴᖃᑕᕐᓂᖅ 
ᐊᓱᒻᒪᕆᒃ ᐊᑯᓂᕐᑐᒧᑦ ᐊᒥᓱᓂᒃ ᐊᓂᐊᓇᕐᑐᓂᒃ ᓴᕿᓇᓴᕐᑎᑦᑎᒍᓐᓇᕐᒪᑦ.  ᓇᒻᒥᓐᓂᖅ 
ᐃᕕᐊᖏᒥᒃ ᖃᐅᔨᓴᖃᑦᑕᕐᓂᖅ ᐊᒻᒪᓗ ᖃᐅᔨᓴᕐᑕᐅᖃᑕᕐᓗᓂ ᐃᑲᔪᕋᔭᖁᖅ 
ᖃᐅᔨᔭᐅᓴᕋᐃᒍᓐᓇᕐᓂᖏᓐᓂᒃ ᑕᒪᓐᓇ ᐃᕕᐊᖏᕐᒧᑦ ᐋᓂᐊᑕᕈᑕᐅᔪᓐᓇᕐᑐᖅ.”  

ᐋᓕᓴᓐ Brewer 
ᑐᓴᐅᒪᑎᑦᑎᓕᕆᓂᕐᒧᑦ ᐅᖃᐅᔨᒋᐊᕐᑎ 
ᐋᓂᐊᕐᑐᓕᕆᔨᒃᑯᑦ 

 (867) 975-5717 
ᖃᕋᓴᐅᔭᒃᑯᑦ  : abrewer@gov.nu.ca  
 
 


